


Cyngor Cymuned Dolbenmaen
Cofnodion cyfarfod misol y Cyngor a gynhaliwyd ar yr 7fed o Fedi 2017

	Presennol – John Jones (Cadeirydd) Anwen Humphreys Maldwyn Owen  – Garndolbenmaen, Richard Williams Gwilym Evans – Prenteg, Richard Parry Edward Evans  – Bryncir, Amanda N Owen Megan Ll Williams – Golan,  Dafydd Thomas Eifion Williams – Penmorfa, Gareth Jones   - Pentrefelin. Cynghorydd Alwyn Gruffydd, Cynghorydd Stephen Churchman.

Cyfethol Cynghorwyr - Croesawyd Gwenno Huws - Penmorfa, Delyth Evans - Pentrefelin i'w cyfarfod cyntaf ac arwyddwyd Datganiad Derbyn Swydd ganddynt.   E-bostiwyd copi o'r Côd Ymddygiad iddynt. 

	Ymddiheuriadau – Huw Pritchard, Clifford Williams

	Ddim yn bresennol – neb.

	Datgan Buddiant – Richard Parry – eitem 13, Gwenno Huws – eitem 10.

	Cywirdeb y cyn-gofnodion – Cofnodion – 6/7/17. Eitem 13 – dileu y gair ‘unfrydol’. Hyn i’w wneud a dod a’r cofnodion yn nol i’r cyfarfod nesaf i’w cymeradwyo.

	Materion yn codi o’r cyn-gofnodion
Materion Priffyrdd – Llythyr yr Adran Priffyrdd 3ydd Awst.  Prenteg - cynhaliwyd cyfarfod gydag Iwan ap Trefor ac nid A M Williams fel cafodd ei grybwyll yn y llythyr.  Arwydd Prenteg ar lon Cwmystradllyn - dim tystiolaeth am fodolaeth yr arwydd.

Golan - angen cael dyddiad ar gyfer cwblhau'r gwaith.

Clerc i gysylltu gyda’r Adran Priffyrdd.

Postyn adlewyrchu ar yr A487 i’r gorllewin o Benmorfa – Clerc i gysylltu gyda’r Asiantaeth Cefnffyrdd.

[bookmark: _GoBack]Eglwys St. Michael’s Cwm Pennant - Derbyniwyd ateb gan gwmni William George yn cynnig hanner awr o amser am ddim i drafod y sefyllfa'n gyffredinol.  Penderfynwyd y byddai'r Cadeirydd, Megan Lloyd Williams, Edward Evans a'r Clerc yn mynychu'r cyfarfod.  Richard Parry yn cynnig a Megan Lloyd Williams yn eilio.  Clerc i gysylltu i drefnu dyddiad ac amser. Eitem caeedig.

Pont Traeth/Pont Croesor - Adroddodd y Clerc nad oedd wedi gwneud cais rhyddid gwybodaeth oherwydd gall y gost fod fyny at £450.  Mae rhestr o bontydd yn ardal Tremadog (dyddiedig 1914-1922 Archifdy) yn cyfeirio at Bont Croesor.  Cytunodd Gwilym Evans i yrru copi o'r dogfennau yn ymwneud ar ddamwain wrth y bont at y Clerc.

Gŵyl Rhif 6 - Adroddodd Stephen Churchman ei fod wedi derbyn galwadau ffôn yn cwyno am y defnydd oedd yn cael ei wneud o ffordd Bethel a'r oedi hir wrth y goleuadau traffig.   Ychwanegodd Amanda N Owen ei bod hithau wedi derbyn cwynion. Cysylltodd gyda cwmni Corvus i'w hysbysu o hyn ac nad oedd arwyddion wedi cael eu gosod wrth fynedfeydd Golan.   Cafwyd ymateb ar unwaith gan y cwmni.  Rhannwyd rhif ffôn y llinell gymorth pedwar awr ar hugain.  Penderfynwyd cadw llygad ar y sefyllfa dros gyfnod yr Ŵyl. 

	Mynwentydd
Mynwent Bethel - Bedd newydd wedi suddo tua 8 modfedd a'r ymgymerwyr wedi gyrru rhywun i adfer y sefyllfa.  Penderfynwyd cysylltu gyda'r ymgymerwyr i gael cadarnhad fod y torrwr beddau yn dilyn y canllawiau yn y rheolau claddu.  Dafydd Thomas yn cynnig a Gwilym Evans yn eilio.

Angen adnewyddu'r fainc - Clerc i holi Dylan am bris.

 Sbwriel yn y fynwent a safon y torri gwair yn wael..

	Llwybrau Cyhoeddus 

Llwybr Ereiniog, Llwybr wrth Ysgol Golan - Clerc i gysylltu gydag Dewi Wyn Owen, Uwch Swyddog Hawliau Tramwy i ofyn am ddiweddariad o'r sefyllfa.

	Adroddiad Pentrefi –

Garndolbenmaen - Cwblhau'r llinell wen tu allan i Oneida. Clerc i gysylltu gydag Iwan ap Trefor.

Pibellau dŵr yn byrstio – Bwrdd Dŵr yn bwriadu newid y peipiau mewn 3 mlynedd.

Golan -  Gwaith ar dir Braich y Big yn anfoddhaol.  Clerc i gysylltu gyda'r Adran Briffyrdd i drefnu cyfarfod safle.

Pentrefelin – Pant yn y lôn ochor Criccieth wrth yr arwydd 30.  Giât newydd islaw - be ydy ei bwrpas?  Gwrych angen ei dorri tŷ Penllyn.  Clerc i gysylltu gyda’r Adran Priffyrdd.

Prenteg – Rhybudd cau lôn ger Cysgod y Graig Tremadog 5/9/17 – derbyniwyd y diwrnod cynt.  Dim arwyddion wedi ei gosod gan Cyngor Gwynedd.  Garreg – dim rhybudd tan cyrraedd Prenteg.  Clerc i gysylltu gyda Cyngor Gwynedd.

Bryncir – Arwyddbost ar y gyffordd ger Melin Llecheiddior wedi disgyn ac angen ei ail osod.  Clerc i gysylltu gyda’r Adran Priffyrdd.

Penmorfa - Angen glanhau landeri'r lloches bws.  Clerc i gael pris am wneud y gwaith.

	Cae Chwarae Penmorfa - Derbyniwyd adroddiad gan Bwyllgor Cae Chwarae Penmorfa yn amlinellu'r datblygiadau sydd wedi digwydd, ceisiadau ariannol a defnydd presennol o'r cae.  Eglurodd Gwenno Huws fod defnydd yn cael ei wneud i gynnal gweithgareddau i dynnu'r gymuned at ei gilydd, ond bod y ffaith fod y gwair heb ei dorri yn gwneud yn anodd. Yn dilyn cwynion am safon y gwaith, penderfynwyd terfynu'r contract ar ddiwedd y flwyddyn ac ail hysbysebu am gontractwyr. Amanda N Owen yn cynnig a Megan Ll Williams yn eilio.  Penderfynwyd trefnu cyfarfod gyda'r Pwyllgor Cae Chwarae i drafod os gall y torri gwair cael ei ariannu mewn ffordd arall.

	
	

	11
	Gwefan - Penderfynwyd trefnu cyfarfod gyda Faris Raouf Cymru1.

	Gohebiaeth
Llythyrau gan Cyngor Gwynedd – Adran Cefnogaeth Gorfforaethol – Hunaniaith – gwahodd i gyfarfod mis Hydref.
Adran Amgylchedd – Cadarnhad o orchymyn diogelu coed tir rhwng Llwyn Coed a Argoed.  Clerc i gysylltu i ofyn iddynt dorri’r brigau.
Parc Cenedlaethol Eryri – Dogfen ymatebion gweithdai nosweithiau cynghorau tref a chymuned.
Unllais Cymru – Cytunwyd y byddai’r Clerc yn mynychu hyfforddiant Cyllido Llywodraeth Leol (30/11/17).
Gohebiaeth ychwanegol
Cyfoeth Naturiol Cymru – Adroddiad Ymchwil Llifogydd Bwthyn Tyrpeg Prenteg 5.12.15.
Cylchlythyr Pobl Hyn.
Diwygio etholiadol ym maes llywodraeth leol yng Nghymru.
Côd Trefniadaeth Ysgolion Diwygiedig.
Coflyfr yr Ombwdsman.
Datganiad Mabwysiadu Cynllun Datblygu Lleol.

Cynllunio

	
	 Rhestrau 10/7, 17/7. 24/7, 7/8, 18/8, 29/8.

	
	Ceisiadau Cynllunio
C17/0733/36/CRTyn Llan House Penmorfa – 17/8/17.   Gyrrwyd sylwadau ar y cais.
C17/0738/36/RC Tynnu cytundeb 106 Angen Lleol – Bwthyn Cedron Pentrefelin – 18/8/17.  Dim gwrthwynebiad.
C17/0753/36/LL Codi adeilad amaethyddol Gwindy, Llecheiddior – 23/8/17. Dim gwrthwynebiad.
C17/0772/36/LL Cais ar gyfer isbwerdy newydd tir gyferbyn Bryn Efail Uchaf, Garndolbenmaen – 5/9/17.  Dim gwrthwynebiad.
Ychwanegwyd
C17/0837/36/MW Chwarel Bryncir, Garndolbenmaen – 21/9/17.  Dim gwrthwynebiad.

	Materion Ariannol 
Ceisiadau am arian:

Cyllid – Penderfynwyd y byddai Amanda N Owen a Megan Ll Williams yn archwilio’r llyfrau ar ddiwedd cyfarfod mis Hydref.

Biliau i’w talu
Cyflog Clerc      = £451.28
Ffôn                  = £ 20.00
Cyfrifiadur       =  £ 30.00
HMRC               =  £112.80
Costau swyddfa = £156.00
A Hughes Jones
Dyson a’u Cwmni= £360.00
Gwasg y Bwthyn = £ 19.39     
    

	
	Derbyniadau – Pritchard & Griffiths £210.00
                       H O Davies                 £136.50

	
	Balansau Cyfrifon Banc:  Cadw - £20,272.91  Cyfredol - £9244.90

	Dewis gohebiaeth i fynd i’r Wasg – 
· Cynghorwyr Newydd.


		  



